ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Իրավական ակտի անհրաժեշտությունը
Սույն որոշման նախագծի ընդունման անհրաժեշտությունը պայմանավորված է 2021թ. ՀՀ պետական բյուջեի հաշվարկ-հիմնավորումների հիմքում դրված  և տարեսկզբից մինչ այժմ ՀՀ ԿԲ կողմից հաստատված արտարժութային փոխարժեքների զգալի տարբերություններով, ինչպես նաև, ՀՀ 2021թ. բյուջետային ֆինանսավորման հայտով ներկայացված ցուցանիշների համեմատ ՀՀ կառավարության 30.12.2020թ. № 2215-Ն որոշմամբ հաստատված գումարների կրճատման պայմաններում  Սոցիալական ներդրումների և տեղական զարգացման (ՍՆՏԶ),  Դպրոցների սեյսմիկ անվտանգության մակարդակի բարձրացման (ԴՍԱՄԲ) և Եվրասիական զարգացման բանկի աջակցությամբ իրականացվող ոռոգման համակարգերի զարգացման ծրագրերի բնականոն ընթացքի ապահովմամբ։

2. Ընթացիկ իրավիճակը և խնդիրները
1. 1019 - ՍՆՏԶ ծրագրի շրջանակներում զարգացվում է ՀՀ խոշորացված համայնքների տնտեսական ենթակառուցվածքների բարելավման կարողությունները: 2021 թվականի պետական բյուջեն ձևավորելիս այս ծրագրի 12001 միջոցառման ֆինանսավորման հայտը նվազեցվել էր համարյա կրկնակի։ Այն ինչ, Համշխարհային բանկի վարկային ծրագիրը (վարկ IBRD 8483), որի միջոցներից ֆինանսավորվում է այդ միջոցառումը, ավարտվում է 2021 թվականի դեկտեմբերին, ուստի անհրաժեշտ է այս տարի ավարտին հասցնել բոլոր սկսված ենթածրագրերը։ Դրա համար պահանջվում է լրացուցիչ 153.2 մլն դրամ։ Նույն ծրագրի 12004 միջոցառման շրջանակներում կանխատեսվում է տնտեսում, որի հաշվին հնարավոր է մասամբ փակել 12001 միջոցառման միջոցների պակասը։
2. 1189 - ԴՍԱՄԲ /այսուհետ՝ ծրագիր/ օժանդակում է Աղետների ռիսկի նվազեցման ազգային ծրագրի իրականացմանը՝ բարելավելով դպրոցների սեյսմիկ անվտանգությունը։ Այս ծրագրի 12001 միջոցառման 2021 թվականի ֆինանսավորման հայտը ևս նվազեցվել էր երկու անգամ։
Այժմ հայտարարված մրցույթներով կնքվելիք շինարարական պայմանագրերով կանխավճարներ վճարելու համար և ընթացիկ պայմանագրերի սահուն ընթացքը ապահովելու համար ծրագրին անհրաժեշտ է լրացուցիչ 2.000.0 մլն դրամ, որից 800.0 մլն դրամը՝ երրորդ եռամսյակում։
Մասնավորապես ծրագրի շրջանակներում առկա են գործող 12 շինարարական պայմանագրեր, որոնցով նախատեսված վճարումների կատարման և ծրագրի սահուն ընթացքի ապահովման համար չորրորդ եռամսյակում անհրաժեշտ կլինի լրացուցիչ շուրջ 300.0 մլն դրամ: Ներկայումս հայտարարված է ՀՀ Արարատի մարզի Հովտաշատի միջնակարգ դպրոցի և ՀՀ Տավուշի մարզի Գանձաքարի միջնակարգ դպրոցի կառուցման մրցույթները: Հնարավոր պայմանագրային արժեքի 20%-ի կանխավճարի վճարման դեպքում գումարի չափը կկազմի շուրջ 500.0 մլն դրամ: Ծրագրի շրջանակներում ավարտված են նաև ՀՀ Լոռու մարզի Ալավերդու թիվ 2 և ՀՀ Շիրակի մարզի Արթկի թիվ 2 հիմնական դպրոցների նախագծային աշխատանքները, որոնց շինարարության մրցույթային գործընթացը հնարավոր է սկսել սույն թվականի հունիս ամսվա ընթացքում: Սկսման պարագայում անհրաժեշտ կլինի լրացուցիչ ևս շուրջ 500.0 մլն դրամ:
Սույն թվականի հուլիս ամսվա ընթացքում ավարտված կլինի ևս 3 դպրոցների նախագծային աշխատանքները, որոնց շինարարության սկսման պարագայում անհրաժեշտ կլինի ևս լրացուցիչ շուրջ 700.0 մլն դրամ:
3.1004-31005 «Եվրասիական զարգացման բանկի աջակցությամբ իրականացվող ոռոգման համակարգերի զարգացման ծրագրի շրջանակներում ջրային տնտեսության ենթակառուցվածքների հիմնանորոգում» միջոցառման մասով ՀՀ 2021թ. բյուջետային ֆինանսավորման հայտում նախատեսվել էր 7.6 մլրդ դրամ գումար, մինչդեռ 2021թ. ՀՀ պետական բյուջեով նախատեսվել է 3.5 մլրդ ՀՀ դրամ, որ բավարար չէ 2020թ. կնքված շինարարական պայմանագրերի շրջանակներում իրականացվող լայնածավալ շինարարության իրականացման համար։ Ինչպես արդեն նշվել է՝ փոխարժեքային տատանումները զգալի ազդեցություն են ունենում ծրագրերի իրականացման ընթացքի վրա, մասնավորապես՝ ՀՀ 2021թ. պետական բյուջեում նախատեսվել է վարկային միջոցներին համարժեք դրամային միջոցներ՝ հաշվարկած 1 ԱՄՆ դոլարի նկատմամբ 493.76 ՀՀ դրամ փոխարժեքով։ Մինչդեռ 2021թ. տարեսկզբից մինչ օրս փոխարժեքը տատանվում է 1 ԱՄՆ դոլարի նկատմամբ միջինը 524.4 ՀՀ դրամի սահմաններում՝ առավելագույն փոխարժեք արձանագրելով 537.36 ՀՀ դրամը։
Այդ կապակցությամբ 2021թ. ՀՀ պետական բյուջեում անհրաժեշտ է կատարել անհրաժեշտ միջծրագրային և միջհոդվածային վերաբաշխումներ՝ միջոցառման համար վերոշնյալ հանգամանքներով պայմանավորված ֆինանսական միջոցների պահանջը մասամբ լրացնելու համար։
1072-12001 «Գերմանիայի զարգացման և Եվրոպական միության հարևանության ներդրումային բանկի աջակցությամբ իրականացվող ջրամատակարարման և ջրահեռացման ենթակառուցվածքների դրամաշնորհային ծրագիր` երրորդ փուլ»  ծրագրի շրջանակներում այս պահին շարունակվում են նախագծա-նախահաշվային աշխատանքները և առկա որոշ լուրջ տեխնիկական խնդիրներ քննարկումների և օպտիմալ լուծումների որոնումների փուլում են։ Նախագծահետազոտական աշխատանքների ավարտից և մրցութային գործընթացից հետո, այսինքն՝ արդեն 2022թ. միայն հնարավոր կլինի մեկնարկել նախատեսված շինարարական աշխատանքները: Այդ կապակցությամբ 2021թ. ՀՀ պետական բյուջեում հնարավոր է կատարել անհրաժեշտ միջծրագրային և միջհոդվածային վերաբաշխումներ։
[bookmark: _GoBack]Միևնույն ժամանակ մեկ այլ ծրագրի, այն է՝ 1190 - Զբոսաշրջության զարգացման ծրագիր, 12001 միջոցառման շրջանակներում ըստ իրատեսական գնահատման կանխախատեսվում է տնտեսում, որը պայմանավորված է նրանով, որ մի շարք ենթածրագրեր նախատեսված ծամկետից ավելի ուշ են մեկնարկել, և հետևաբար, տարվա ընթացքում պայմանագրերով պլանավորվածից պակաս աշխատանքներ կկատարվեն։ Ուշացման պատճառները կայանում են նրանում, որ ծրագրի կառավարման կոմիտեի կողմից ենթածրագրերի հաստատոմը երկարաձգվել է տարբեր հանգամանքների շնորհիվ։ Ուստի տնտեսված գումարը հնարավոր է վերաբաշխման միջոցով տրամադրել ՍՆՏԶ, ԴՍԱՄԲ և Եվրասիական զարգացման բանկի աջակցությամբ իրականացվող ոռոգման համակարգերի զարգացման ծրագրերին։
3. Կարգավորման նպատակը
Որոշման նախագծով առաջարկվում է Հայաստանի տարածքային զարգացման հիմնադրամի կողմից իրականացվող ծրագրերի շրջանակներում  ֆինանսական միջոցների վերաբաշխմամբ ապահովել ՍՆՏԶ, ԴՍԱՄԲ և Եվրասիական զարգացման բանկի աջակցությամբ իրականացվող ոռոգման համակարգերի զարգացման ծրագրերի բնականոն ընթացքը։
4. Նախագծի մշակման գործընթացում ներգրավված ինստիտուտները և անձիք
Ներկայացված որոշման նախագիծը մշակվել է Հայաստանի տարածքային զարգացման հիմնադրամի կողմից:
5. Ակնկալվող արդյունքը
   ՀՀ համայնքների տնտեսական և սոցիալական ենթակառուցվածքների զարգացման ապահովում, էական առաջընթաց դպրոցների սեյսմիկ անվտանգության բարելավման ոլորտում և Եվրասիական զարգացման բանկի աջակցությամբ իրականացվող ոռոգման համակարգերի զարգացման ծրագրի բնականոն ընթացքի ապահովում։
6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
«Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում եվ փոփոխություններ,  Հայաստանի Հանրապետության կառավարության 2020 թվականի դեկտեմբերի 30-ի n 2215-ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
7. Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
«Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում եվ փոփոխություններ,  Հայաստանի Հանրապետության կառավարության 2020 թվականի դեկտեմբերի 30-ի n 2215-ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության պետական բյուջեի ավելացում կամ նվազեցում չի նախատեսվում: 


